Vendim  nr. 76, datë 18.09.2009


Kolegji i Gjykatës Kushtetuese të Republikës së Shqipërisë, i përbërë nga:

Sokol Sadushi,
Anëtar   i    Gjykatës Kushtetuese

Admir Thanza, 
Anëtar   i
   “
       “



Vitore Tusha,

Anëtare e
   “
       “


në datë
 18.09.2009, mori në shqyrtim paraprak kërkesën me nr.76 Akti, që i përket:

K Ë R K U E S:
PROKOP GJIKA, EVLLOGJI GJIKA, VALBONA GJIKA 
O B J E K T I:  
Shfuqizimi si antikushtetues i vendimeve nr.--, datë 22.12.2006 të Gjykatës së Rrethit Gjyqësor Tiranë (faza e parë e pjesëtimit); nr.377, datë 20.02.2008 të Gjykatës së Apelit Tiranë dhe nr.574, datë 15.06.2009 të Kolegjit Civil të Gjykatës së Lartë (Dhomë Këshillimi).

Kërkuesit i janë drejtuar Gjykatës Kushtetuese me pretendimin, se vendimet e mësipërme të gjykatave të zakonshme janë rezultat i një procesi të parregullt ligjor, duke parashtruar në mënyrë të përmbledhur se gjykatat kanë zbatuar gabim ligjin në përcaktimin e bashkëpronësisë së ndërgjygjsave, e për rrjedhojë pjesëve takuese të tyre. Sipas kërkuesve, bashkëshortja e djalit të tyre është e padenjë për të trashëguar, pasi nuk ka mbajtur qëndrim korrekt ndaj djalit të tyre, kurse vajza e saj nuk është mbesa e tyre, pasi ajo ka lindur nga një marrëdhënie jashtëmartesore.

Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,

V Ë R E N:
Kërkuesit janë disa prej bashkëpronarëve të një apartamenti me sipërfaqe 57 m2, privatizuar në zbatim të ligjit nr.7652, datë 23.12.1992. Nga kartela e pasurisë së paluajshtme lëshuar datë 15.06.2006 rezulton, se pasuria e mësipërme është privatizuar edhe në favor të djalit A.Gj., i cili ka humbur jetën në datë 13.09.2004, duke lënë si trashëgimtare ligjore gruan E.Gj. dhe vajzën e tij A.Gj., fakt ky që provohet me vendimin nr.6391, datë 23.12.1992 të Gjykatës së Rrethit Gjyqësor Tiranë.  

Me kërkesë të bashkëshortes së të ndjerit, Gjykata e Rrethit Gjyqësor Tiranë me vendimin nr.__, datë 22.12.2006 ka lejuar pjesëtimin e pasurisë së mësipërme, duke caktuar bashkëpronësinë e ndërgjyqsave, sendin objekt gjykimi, pjesët takuese të secilit bashkëpronar, duke u caktuar kërkuesve nga 1/4 pjesë secili, kurse bashkëshortes së të ndjerit dhe vajzës së tij nga 1/8 pjesë secila. 
Kundër vendimit të lejimit të pjesëtimit, kërkuesit kanë bërë ankim në gjykatën e apelit, e cila me vendimin nr.377, datë 20.02.2008 ka lënë në fuqi vendimin e Gjykatës së Rrethit Gjyqësor Tiranë. 
Kërkuesit kanë paraqitur rekurs në Gjykatën e Lartë e cila, me vendimin nr.574, datë 15.06.2009 ka vendosur mospranimin e rekursit. 
Shkaqet e parashtruara nga kërkuesit, si përsa i përket bashkëpronësisë së ndërgjygjsave, ashtu edhe caktimit të pjesëve takuese, kanë të bëjnë me zbatimin e ligjit nga gjykatat e juridiksionit të zakonshëm. Kjo Gjykatë është shprehur se interpretimi i ligjit nuk është në juridiksionin e Gjykatës Kushtetuese sa kohë që nuk cenohet ndonjë aspekt i procesit të rregullt ligjor. 
Kolegji i Gjykatës Kushtetuese vlerëson, se kërkesa e paraqitur nuk përmban asnjë argument kushtetues që, në kuptim të nenit 42 të Kushtetutës e të nenit 6 të Konventës Evropiane për të Drejtat e Njeriut, cenon të drejtën për një proces të rregullt ligjor. 
PËR KËTO ARSYE;
Kolegji i  Gjykatës Kushtetuese të Republikës së Shqipërisë, në bazë të nenit 31 të ligjit nr.8577, datë 10.02.2000, “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.

